
Broj: 08/1-04-6403 

Bihać, 04.11.2026. godine 

 

Na osnovu člana 66. Zakona o pravima, obavezama i odgovornostima pacijenata 

(„Službene novine Federacije Bosne i Hercegovine“, broj 40/10), člana 14. Zakona o 

zdravstvenoj zaštiti (“Službene novine Federacije BiH“, br. 46/10 i 75/13) i člana 7.  Odluke o 

osnivanju Zdravstvenog savjeta Grada Bihaća („Službeni glasnik Grada Bihaća“, broj 13/25), 

gradonačelnik Grada Bihaća objavljuje 

 

JAVNI POZIV 

za imenovanje članova Zdravstvenog savjeta Grada Bihaća  

 

 

I 

Objavljuje se javni poziv za imenovanje devet članova Zdravstvenog savjeta Grada 

Bihaća (u daljem tekstu: Zdravstveni savjet). 

 

II 

(1) Članovi Zdravstvenog savjeta imenovat će se iz reda: 

a) pacijenata;  

b) mladih;   

c) gradskog organa uprave;   

d) komora iz oblasti zdravstva;  

e) udruženja za zaštitu prava pacijenata;  

f) stručnih udruženja; 

g) sindikata zdravstvenih ustanova; 

h) Crvenog križa s područja grada;   

i) zdravstvenih radnika privatnih praksi na području grada. 

 

(2) Kandidat se može prijaviti za više kategorija iz stava (1) ove tačke, što je dužan  naznačiti  

u prijavnom obrascu i dokazati pripadnost svakoj kategoriji za koju se prijavljuje. 

 

 

III 

 

Zdravstveni savjet obavlja sljedeće poslove:  

a) predlaže i evaluira provođenje zdravstvene zaštite na području grada Bihaća;  

b) daje mišljenja na planove i programe zdravstvene zaštite za područje grada Bihaća, te 

predlaže mjere za poboljšanje dostupnosti i kvaliteta zdravstvene zaštite na svom području;   

c) prati primjenu propisa na području grada Bihaća koji se odnose na zaštitu prava i interesa 

pacijenata;   

d) organizuje obrazovne kurseve za građanstvo iz poznavanja materije o pravima pacijenata i 

postojeće legislative;  

e) daje preporuke za organizaciju kurseva u zdravstvenim ustanovama radi upoznavanja 

rukovodstva i zdravstvenih radnika s konceptom prava pacijenata, legislativom i 

odgovarajućim nužnim promjenama u zdravstvenim ustanovama;   

f) prati povrede pojedinačnih prava pacijenata na području jedinice lokalne samouprave;   

g)  predlaže preduzimanje mjera za zaštitu i unapređenje prava pacijenata na području grada 

Bihaća; 

h)  bez odgađanja obavještava Zdravstveni savjet u kantonalnom ministarstvu o slučajevima 

težih povreda prava pacijenata koje mogu ugroziti život ili zdravlje pacijenata;   

i) podnosi Gradskom vijeću i nadležnom kantonalnom ministarstvu godišnji izvještaj o svom 

radu;   

j)  obavještava javnost o povredama prava pacijenata;  

k)  obavlja druge poslove određene Zakonom o pravima, obavezama i odgovornostima 

pacijenata.  

 

IV 

 

(1) Kandidat za člana Zdravstvenog savjeta treba da ispunjava sljedeće uslove: 

- da ima završenu visoku školsku spremu (VSS); 

- da je stariji od 18 godina; 

- da je državljanin Bosne i Hercegovine;   

- da ima prijavljenu adresu prebivališta na području grada Bihaća; 

- da ima najmanje tri godine radnog iskustva u instituciji, ustanovi, udruženju,     

nevladinoj organizaciji ili sindikatu ispred kojeg se kandiduje; 

- da uživa ugled i ima evidentne rezultate rada u oblasti u kojoj djeluje. 

 

(2) Prilikom imenovanja članova Zdravstvenog savjeta, poštovat će se princip ravnomjerne 

zastupljenosti oba spola. 

 

V 

(1) Uz prijavu na Javni poziv kandidati su dužni priložiti: 

- biografiju sa ličnim podacima i pregledom toka obrazovanja i stručnog angažmana,  

podacima o uspjesima, nagradama, objavljenim radovima ili publikacijama, članstvu u 

stručnim i drugim udruženjima; 

- dokaz o završenoj visokoj školskoj spremi (VSS); 

- uvjerenje o državljanstvu (ne starije od šest mjeseci); 

- dokaz o prebivalištu na području grada Bihaća (CIPS prijava); 

- dokaz o radnom iskustvu izdat od institucije, ustanove, udruženja, nevladine organizacije ili 

sindikata ispred kojeg se kandiduje, uz naznaku perioda i poslova koje je kandidat obavljao; 

- dokaz o pripadnosti kategoriji iz tačke II ovog Javnog poziva za koju se kandidat prijavljuje, 

odnosno odgovarajuću potvrdu, uvjerenje, ovjerenu izjavu ili drugi dokument kojim se 

dokazuje pripadnost toj kategoriji; 

- dokaze o ugledu i ostvarenim rezultatima rada u oblasti u kojoj kandidat djeluje (preporuke, 

priznanja, potvrde, reference ili drugi odgovarajući dokumenti). 

 

(2) Dokumentacija se predaje u originalu ili ovjerenoj kopiji i neće se vraćati podnosiocu 

prijave. 

 

VI 

 

(1) Postupak po Javnom pozivu provodi Komisija za provođenje Javnog poziva koju imenuje 

gradonačelnik Grada Bihaća. Komisija na osnovu pristiglih prijava sačinjava listu 

kandidata koji ispunjavaju uslove Javnog poziva i dostavlja je gradonačelniku radi 

imenovanja. 

(2) Predsjednika i članove Zdravstvenog savjeta imenuje gradonačelnik na osnovu rezultata 

ovog Javnog poziva, na period od četiri godine s mogućnošću reizbora. 

(3) Prilikom imenovanja vodit će se računa o ravnomjernoj zastupljenosti svih kategorija iz  

tačke II ovog Javnog poziva i ravnomjernoj zastupljenosti oba spola. 

(4) Rješenje o imenovanju predsjednika i članova Zdravstvenog savjeta objavljuje se u 

„Službenom glasniku Grada Bihaća“. 

 

VII 

 

(1) Javni poziv ostaje otvoren 15 (petnaest) dana od dana objavljivanja na službenoj web-

stranici Grada Bihaća: www.bihac.org i oglasnoj ploči Gradskog organa uprave Grada 

Bihaća. 

(2) Nepotpune i neblagovremene prijave ne uzimaju se u razmatranje. 

 

VIII 

 

 

(1) Prijava na Javni poziv predaje se na propisanom obrascu, koji se može preuzeti u Centru 

za pružanje usluga građanima ili na službenoj web-stranici Grada Bihaća: 

www.bihac.org. 

(2) Prijava na Javni poziv podnosi se putem pošte u zatvorenoj koverti na sljedeću adresu: 

Grad Bihać, ulica Bosanska broj 4, Komisija za provođenje Javnog poziva za izbor 

članova Zdravstvenog savjeta, sa naznakom: „Prijava na Javni poziv za imenovanje 

članova Zdravstvenog savjeta Grada Bihaća“ – NE OTVARAJ, a može se podnijeti i 

neposrednom predajom ovlaštenom službeniku za prijem podnesaka u Centru za pružanje 

usluga građanima tokom radnih dana (ponedjeljak – petak), u periodu od 7:00 do 15:30 h. 

 

        

GRADONAČELNIK  

                                                                                                     Elvedin Sedić 

